
Thero: Ri vhasimamabindu

TSHIṰORI TSHA 1

Siangane ya mafhungo

THENGISO YA MAKUMBA 
MASWAMASWA

Miṅwe ya mihumbulo ine 
vha nga ṋea vhagudi

•	 Tshiṱori itshi ndi tshi si tsha ngoho.

•	 Fhethuvhupo ndi Afrika Tshipembe.

•	 Zwi khou itea kha tshifhinga tsha 
musalauno.

•	 Tshiṱori itshi tshi ḓo thusa vhagudi 
vhavho u pfhesesa uri vhoramabindu 
vha shumisa zwine vha vha nazwo u 
tandulula thaidzo, u thoma mabindu, 
na u wana tshelede.

•	 Kanzhi khuhu dzi kudzela makumba 
nga ḽithihi nga ḽithihi. Vhathu vha nga 
kuvhanganya makumba ayo vha a ḽa.

•	 Tshitumba ndi nnḓu kana vhukhudo 
hune khuhu dza dzula hone. Tshi a 
dzi tsireledza na u ita uri zwi leluwe u 
kuvhanganya makumba adzo.

•	 Phurotheini ndi pfhushi i no wanala 
kha zwiḽiwa zwi no fana na makumba, 
ṋawa, khovhe na ṋama. I thusa u alusa 
mivhili yashu na uri i dzule yo khwaṱha.

•	 Bindu ndi musi vhathu vha tshi ita, u 
alusa kana u rengisa tshithu uri vha 
wane tshelede. Kha tshiṱori, makhulu 
vha rengisela vharengi makumba.

Tshiṱirathedzhi tsha u pfhesesa:  
U swikelela tsheo nga u tou humbulela

•	 Ndi mini: Ndi u bvumba zwithu zwine muṅwali a sa zwi bvisele khagala kana a sa zwi 
ṱalutshedze thwii, nga u shumisa lusevheḓi hu re kha tshiṱori.

•	 Ndi nga mini ri tshi tshi shumisa: U itela u pfhesesa ṱhalutshedzo dzo dziaho na 
milaedza yo dzumbamaho.

•	 Zwine tsha thusa ngazwo: Ndi uri ni kone u dzhia tsheo musi ni tshi khou vhala, na u 
pfhesesa tshiṱori na vhabvumbedzwa khwiṋe.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

3, 1 Makhulu wa Vhuthu vha 
na khuhu nnzhi. Khuhu 
dza makhulu dzo kudzela 
makumba manzhi. 
Makhulu vha dzula vha 
tshi ri, “Makumba o ḓala 
phurotheini.” Vhuthu na 
khaladzi awe Rudzani 
vha ḽa makumba nga 
vhuragane. Tshiṅwe 
tshifhinga, vha ita na u 
ḽa vhuswa na makumba 
nga tshilalelo. Vha ita vha 
tshi dzumba makumba 
dzharaṱani.

Ndi nga swikelela tsheo nga u 
humbulela uri muṱa wa ha Vhuthu u 
na makumba manzhi u fhira ane vha 
nga a shumisa. Vha a ḽa makumba 
tshifhinga tshoṱhe nahone vha sala 
na maṅwe manzhi.

8, 4 & 5 A ita khungedzelo yawe: 
“Ri rengisa makumba 
maswa a u ḓifha! O 
ḓalaho pfhushi dza 
phurotheini!” A pennda 
khuhu na makumba kha 
khungedzelo uri a kunge 
muṅwe na muṅwe.

Ndi swikelela tsheo nga u tou 
humbulela uri Vhuthu u humbula 
u nga bindu ḽa makumba ndi 
muhumbulo wavhuḓi, ngauri u khou 
ṱoḓa u thusa.

Makhulu wa Vhuthu vha na khuhu nnzhi. Khuhu dza 
gugu dzo kudzela makumba manzhi. Gugu vha dzula 
vha tshi ri, “Makumba o ḓala phurotheini.” Vhuthu na 
khaladzi awe Rudzani vha ḽa makumba nga tshifhinga 
tsha vhuragane. Tshiṅwe tshifhinga, vha ita na u ḽa 
vhuswa na makumba nga tshilalelo. Vha ita vha tshi 
dzumba makumba dzharaṱani. 

Ḽiṅwe ḓuvha Vhuthu na khonani yawe Dakalo vha tshi 
khou gidima vha tshi mona na nnḓu, Vhuthu a mbo 
ḓi kanda gumba a songo zwi vhona. O mbo ḓi pfha 
khwaashaa! “Uu!” Vhuthu u ṱavha mukosi musi a tshi 
khou takusa mulenzhe a vhona marikiriki a tshi khou 
ṋembelela kha tshienda tshawe. Musi Vhuthu a tshi 
sumbedza gugu marikiriki a re kha tshienda tshawe, 
vha sea. Vha amba vha ri, “Hedzi khuhu dzi sa ḓivhalei 
dzi kudzela makumba huṅwe na huṅwe.”

Nga madekwana, Dakalo a lindela tshilalelo.

Gugu vha avha vhuswa na makumba.

“Makumba o ḓala phurotheini na u ita uri ni vhe 
na maanḓa.” Vho zwi amba vha tshi khou ṋekedza 
phulethi.

Dakalo a thoma a imanyana. O vha a sa takaleli u 
ḽa, a mbo thetshela. “Makumba haya a a ḓifha.” a 
ralo. “Makumba a thi a funesi, fhedzi haya a ḓifhisa 
zwiṅwevho.” 

“Haya a bva kha khuhu dza hashu.” ndi Vhuthu a tshi 
ṱalutshedza.

Gugu vho no vuwa, vho dzula vhe vhoṱhe. Vho vha vha 
tshi khou humbula nga makumba haya o ḓadzaho 
dzharaṱa. Vha humbula nga ha marikiriki a makumba 
a no khou nembelela kha tshienda tsha Vhuthu. 
Vha humbula nga ha phurotheini dzo ḓalaho kha 
makumba. Vha humbula nga zwe Dakalo a amba. Nga 
u ṱavhanya, vha ḓelwa nga muhumbulo.

Musi Vhuthu a tshi swika hayani nga tsha matshelo 
nga masiari a tshi bva tshikoloni, o wana gugu vhe 
tsimuni na hamula, zwibigiri, zwipali zwa khuni na 

tsimbi na tshikoṱikoṱi tsha kale tsha pennde.

A mbo vhudzisa u ri, “Vha khou ita mini?” 
“Ndi khou fhaṱa tshitumba tsha 

khuhu. A ri tsha ḓo wana makumba 
o balangana na dzharaṱa yoṱhe 

na luthihi, ngauri ri khou 
ya u thoma bindu ḽa u a 

rengisa. Arali khuhu dza 
dzula tshitumbani 

matsheloni oṱhe, 
dzi ḓo kudzela 

makumba adzo 
nga ngomu” 

“Ri tea u ita khungedzelo uri vhathu vha zwi ḓivhe uri 
ri rengisa makumba,” ndi Vhuthu a tshi amba. 

Vhuthu a dzhia kupali kwa luhuni kha dzanda a vula 
thini ya pennde. 

“Ni songo hangwa u ṅwala uri makumba a na 
phurotheini,” hu amba gugu. 

A ita khungedzelo yawe: “Ri rengisa makumba maswa 
a u ḓifha! O ḓalaho pfhushi dza phurotheini!”

A ola khuhu na makumba kha khungedzelo nga 
pennde a kunge muṅwe na muṅwe.

Musi Rudzani a tshi swika hayani a tshi bva tshikoloni, 
tshitumba tsho vha tsho no fhela. Gugu na Vhuthu 
vho vha vha tshi khou nambatedza khungedzelo.

“Ri khou thoma bindu ḽa u rengisa makumba,” ndi 
Vhuthu a tshi vhudza khaladzi awe. 

“Khungedzelo hei yo naka, fhedzi i ḓo vhonwa nga 
vhathu vha no tshimbilela ngeno fhedzi. Ndi ḓo ita 
zwibammbiri zwine ra ḓo ṋea vhathu,” a ralo 

A dzhia tshitake tsha mabammbiri na khirayoni dzawe. 
O fhedza vhusiku hoṱhe a tshi khou ola zwibammbiri 
zwa u naka zwi no ḓo fhiwa vhathu. 

“Ni songo hangwa u kungedzela uri makumba o ḓala 
phurotheini,” ndi gugu vha no ralo. 

“Hu na iṅwe nḓila ine nda i ḓivha ine ra nga ita 
khungedzelo ya makumba ashu,” hu amba gugu. “Vho 
Tshivhase vha ḓivha muthu muṅwe na muṅwe. Ndi ḓo 
vha fha maṅwe makumba, u ri vha kone u hasha iḽi 
fhungo.” 

“Vha songo hangwa u vha vhudza uri makumba o ḓala 
phurotheini,” ndi Vhuthu a no amba musi gugu vha 
tshi khou bva nga muṋango.

Hu sa athu fhela maḓuvha mangana, ho mbo pfala u 
ombaomba vothini. Vho vha vhe mme a Dakalo. “Ndo 
pfha uri vha khou rengisa makumba,” ndi musi vha 
tshi amba, “Dakalo uri ndi tea u renga makumba avho 
madzuloni ha a vhengeleni. Ndi khou humbela u fhiwa 
dauzeni (fumimbili).” Vha bvisa tshelede yavho.

Vho no ṱuwa, Vhuthu u vhudzisa gugu uri vha ḓo ita 
mini nga tshelede. 

Gugu vha ri, “Ndi khou humbula uri ri aluse bindu ḽashu. 
Kha ri vhulunge ri ḓo kona u renga mbeu uri ri kone 
u rengisa miroho yo ḓalaho vithamini. Ndi tshakha 
dzifhio dza miroho dzine na takalela u thusa u ṱavha?”

Vhalani 1

Vhuthu o kanda mini?
O kanda gumba henefha dzharaṱani.

Vhuthu o ṅwala mini kha khungedzelo yawe?
O ṅwala, “Ri rengisa makumba maswa a u ḓifha! O ḓalaho pfhushi dza phurotheini!” Kha 
khungedzelo yawe.

Ndi nga’ni gugu wa Vhuthu vho dzhia tsheo ya u thoma bindu ḽa makumba?
•	 Ngauri vho vha vhe na makumba manzhi.
•	 Ngauri vho zwi vhona uri vha khou tambisa makumba.
•	 Ngauri Dakalo o amba nḓila ine makumba a ḓifha ngayo.
•	 Ngauri vho zwi ḓivha uri vhathu vha muvhundu wa havho vha ḓo vhuyelwa nga 

makumba maswa, a na mutakalo. 

Vhalani 2

Ri nga humbulela nga nḓila ifhio uri Vhuthu na Rudzani vho takalela muhumbulo 
wa gugu?
•	 Ngauri vhuvhili havho vho ṱoḓa u vha thusa kha u thoma bindu.
•	 Ngauri vhuvhili havho vho fhedza tshifhinga vha tshi khou thusa nga khunguwedzo ya 

bindu ḽiswa.

Vhuthu, Rudzani na gugu vho kungedzela hani bindu ḽavho?
Vho ita khungedzelo, zwibammbiri na u tou amba nga mulomo.

Ndi nga mini mme a Dakalo vho ḓa vha renga makumba?
•	 Ngauri Dakalo o takalela makumba maswa a pfhushi o no bva kha khuhu dza gugu.
•	 Ngauri gugu vho thoma bindu ḽa u rengisa makumba o salaho.
•	 Ngauri khungedzelo dzoṱhe dzo vha dzi tshi khou shuma.

Thero: Ri vhasimamabindu

TSHIṰORI TSHA 2

Siangane ya mafhungo

•	 Tshiṱori itshi tshi vanganya tsha ngoho 
na tshi si tsha ngoho

•	 Fhethuvhupo ndi Sierra Leone.

•	 Zwi khou itea kha tshifhinga tshi si 
tsha kalekale.

•	 Tshiṱori itshi tshi ḓo thusa vhagudi 
vhavho u pfhesesa  uri vhusiki, u 
konḓelela, na u tandulula thaidzo zwi 
nga thusa hani vhathu u khwinisa 
zwitshavha zwavho. Tshi  dovha tsha 
sumbedza uri vhubveledzi, u guda kha 
vhukhakhi, na u shuma nga maanḓa 
zwi nga thusa hani vhathu u swikelela 
zwipikwa zwavho na u ita phambano 
yavhuḓi kha zwitshavha zwavho.

Miṅwe ya mihumbulo ine 
vha nga ṋea vhagudi

•	 Muḓagasi u ṋea mavhone maanḓa, 
radio, theḽevishini na zwiṅwe 
zwishumiswa zwinzhi. Hu si na 
muḓagasi, miḓini hu nga vha na swiswi 
na vhathu vha nga si kone u shumisa 
zwishumiswa zwinzhi zwa muḓagasi.

•	 Vhutumbuli ndi tshithu tshiswa tshine 
muṅwe a sika u itela u tandulula 
thaidzo.  Mveledziso ntswa zwi amba u 
wana nḓila ntswa nahone ya khwine ya 
u ita zwithu.

•	 Matheriaḽa o no shumaho ndi zwithu 
zwa kale kana zwo tshinyalaho zwine 
vhathu vha si tsha zwi shumisa. 
Tshiṅwe tshifhinga

•	 matheriaḽa 

•	  aya a a vusuludzwa kana a shumiswa 
hafhu kha u ita zwithu zwiswa.

•	 Tshiṱitshi tsha radio tshi hasha 
mafhungo, muzika na mafhungo a u 
tsivhudza u itela uri vhathu vhanzhi 
vha kone u thetshelesa na u guda 
nga ha zwine zwa khou bvelela 
tshitshavhani tsha havho.

KELVIN DOE: DJ 
WE A TOU FOMBE!

Tshiṱirathedzhi tsha u 
pfhesesa: U ita ṱhaṱhuvho / 
tsedzuluso

•	 Ndi mini: Ndi u dzhia tsheo arali 
ni tshi takalela tshiṱori kana zwe 
vhabvumbedzwa vha nanga.

•	 Ndi nga mini ri tshi tshi shumisa: U 
ḓa na mihumbulo yaṋu na u pfhesesa 
tshiṱori kha vhuimo / ḽeveḽe yo dziaho.

•	 Zwine tsha thusa ngazwo: Ndi u 
elekanya nga ha mulaedza wa tshiṱori 
na zwine na tenda nga hatsho.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

20, 1 Kelvin a kona u fhedza 
awara dzi na tshivhalo 
a tshi khou ṱumekanya 
zwipiḓa zwa kale, zwa 
zwithu zwo vunḓeaho 
zwa muḓagasi a tshi ita 
uri zwi shume. O ḓifunza 
vhuinzhiniara nga u tou 
fombe lwo kalulaho, a tshi  
lingedza na u khakha.

Ndi ita ṱhaṱhuvho / tsedzuluso ya 
uri Kelvin ndi muthu o ḓiimiselaho 
vhukuma, ngauri o ḓigudisa 
vhuinzhiniere nga u lingedza na 
u khakha. U fanela u vha o ita 
vhukhakhi vhunzhi nahone o no 
lingedza zwithu nga nḓila nnzhi 
dzo fhambanaho - fhedzi ha ngo 
fhela mbilu!

23, 1 Khempeni ya David, 
Kelvin o fhaṱa tshirathisi 
tsha radio na zwiṅwe 
zwishumiswa zwi no ṱoḓea 
musi vha tshi hasha kha 
tshiṱitshi tsha radio ya 
muvhunduni wa hawe.

Ndi ita ṱhaṱhuvho ya uri Kelvin ndi 
muthu o ḓiimiselaho vhukuma, 
ngauri o vha e na muhumbulo wa 
u thusa tshitshavha tsha hawe - 
nahone o shuma nga maanḓa 
u fhaṱa zwoṱhe zwine a ṱoḓa u 
zwi tevhela.

Hetshi tshiṱori tsho ḓisendeka kha tshiṱori tsha Kelvin 
Doe tsha vhukuma. Kelvin ndi muthu mutumbuli ane 
a shumisa vhusiki kana maanovhusiki na u ḓiimisela a 
tshi thusa muvhundu wa hawe.

Kelvin o bebwa Freetown, Sierra Leone. Musi Kelvin a 
tshi aluwa kha vhahura vhawe Freetown ho vha hu na 
thambo nnzhi dza muḓagasi, fhedzi vho vha vha sa 
sokou ḓisa muḓagasi mahayani a vhathu. Mavhone 
ṱhamusi o vha a tshi ḓa luthihi nga vhege. Mahayani a 
vhathu ho vha hu tshi dzula hu na swiswi.

Musi Kelvin e na miṅwaha ya fumi, o dzhia tsheo ya 
u thusa vhahura vhawe nga u tandulula thaidzo ya 
muḓagasi. Kelvin o thoma u kuvhanganya tsimbi dzo 
laṱwaho, o dzhia zwishumiswa na thundu dza muḓagasi 
dzo pwashekanaho. A ṱala u bva kha bini ḽa malaṱwa a 
tshi ya kha ḽiṅwe a tshi buḓa na Freetown a tshi ṱoḓa 
u wana zwipiḓa zwa kale (zwikirepe) zwe a vha a tshi 
khou zwi ṱoḓa uri a ḓigudise.

Kelvin a kona u fhedza awara dzi na tshivhalo a tshi 
khou ṱumekanya zwipiḓa zwa kale, zwa zwithu zwo 
vunḓeaho zwa muḓagasi a tshi khou ita uri zwi shume. 
O ḓifunza vhuinzhiniara kha u lingedza a tshi khakha 
fhedzi o tou fombe lwo kalulaho.

Tshifhinga tsha musi Kelvin e na miṅwaha ya 13, o 
vha o no sika beṱiri nga u shumisa zwishumiswa zwe a 
risaikiḽa hu tshi katelwa soda, esidi, tsimbi na theipi. 
Beṱiri yo vha i na maanḓa zwe ya kona u funga miḓi 
yoṱhe kha muvhundu wa hawe, zwa mu thusa u shuma 
kha vhutumbuli vhuswa.

21



Kelvin a kona u pfha nga ha khempe ya vhusiki i no 
khou tshimbidzwa nga muswa wa Sierra Leone a no 
pfhi David Sengeh. David o itela vhaswa khaedu u 
humbula nga ha thaidzo dzi konḓaho dzine mivhundu 
ya havho ya livhana nadzo uri vha ḓe khempeni u dzi 
tandulula. Kelvin a dzhia tsheo ya uri vhaswa kha 
muvhundu wa hawe vha ṱoḓa vhupfhiwa. Kelvin a 
kuvhanganya tshigwada vha humbela thendelo ya 
u ya khempeni u bveledza tshiṅwe na tshiṅwe tshine 
vha tshi ṱoḓa uri vha tshimbidze tshiṱitshi tsha radio. 
“Arali ro vha ri na tshiṱitshi tsha radio, ro vha ri tshi ḓo 
kona u amba nga ha zwithu zwi kwamaho muvhundu 
wa hashu na Sierra Leone ḽoṱhe,” ndi Kelvin a tshi 
ṱalutshedza.

22



Khempeni ya David, Kelvin o fhaṱa tshirathisi tsha 
radio na zwiṅwe zwishumiswa zwi no ṱoḓea musi vha 
tshi hasha kha tshiṱitshi tsha radio ya muvhunduni wa 
hawe.

Musi o no fhaṱa zwoṱhe zwi no ṱoḓea, Kelvin a 
dzudzanya vhashumi vha tshoṱhe. Tshiṱitshi tsha 
radio yawe tsha thoma u hasha mafhungo, u vhala 
mihumbulo ya vhathu yo tou ṅwaliwaho, u tamba 
nyimbo. Radioni Kelvin u ḓivhea nga ḽa DJ Focus. 
Dzina ḽa Kelvin ḽo ḓa nge a tenda uri wa tou fombe, u 
tumbula tshiṅwe na tshiṅwe zwi a konadzea.

Tshiṱitshi tsha radio tsha vhuṱali ha Kelvin ndi hone 
vhutumbuli he David a vha a tshi khou vhu lavhelela. 
Muhumbulo muhulwane wa David wo vha u wa u 
bveledza zwigidi zwa vhathu vhaswa vhe vha vha vhe 
na muḽoro wa u tandulula thaidzo kha vhahura vhavho. 
David o tenda uri Kelvin o vha e na tshikili na lutamo 
lwa u shandula zwa tshifhinga tshi ḓaho zwa vhathu 
vha Sierra Leone. Vhutumbuli ha tshiṱitshi nga Kelvin 
ho mu winisa tshiphuga tsha kha khempe ya David ya 
tshilimo.

David a thoma u dzhia Kelvin sa murathu. O vha a tshi 
khou ṱoḓa u thusa Kelvin u tatamudza mihumbulo 
na zwikili nga u shuma na vhaṅwe dziinzhiniara. 
David a thusa u dzudzanyela Kelvin uri a dzhenele 
mbekanyamushumo dzo khetheaho dza dziinzhiniara 
ngei Yunivesithi ya America i no pfhi MIT.

Kelvin o vha a tshi tou vha na miṅwaha ya 16 fhedzi, 
e ene muthu muṱukusa we a rambiwa kha hei 
mbekanyamushumo. Hezwi zwo tou vha zwa u thoma 
Kelvin a tshi bva Sierra Leone. Kelvin o funa tshikhala 
tsha u shuma na dziinzhiniara dzi re na tshenzhemo a 
ḓo kona u guda khavho. Fhedzi Kelvin o pfha o ṱuvha 
hayani nga maanḓa mme awe.

Kelvin o amba hezwi kha inthaviu, “U konḓelela na 
lutamo ndi zwa ndeme kha u alusa vhukoni ha vhusiki.”

U swika nazwino, Kelvin o isa phanḓa na u konḓelela 
na lutamo lwa u tshimbidza tshiṱitshi tsha radio, u 
tumbula zwiṅwe, u thusa u ita matshilo a vhaṅwe 
vhathu uri a vhe khwiṋe muṱani wa hawe, muvhunduni 
na shangoni. 

Vhalani 1

Kelvin o alutshela ngafhi?
O alutshela Freetown, Sierra Leone.

Dzina ḽa miswaswo ḽa Kelvin ngei radioni ndi ḽifhio?
Dzina ḽawe ḽa miswaswo ḽo vha ḽi DJ Focus.

Ndi nga mini Kelvin o tama u thoma tshiṱitshi tsha radio?
•	 Ngauri o tshea ḽa uri vhaswa vha tshitshavha tsha hawe vha tea u pfhiwa. 
•	 U itela u thusa u ṋea vhathu vha tshitshavha tsha hawe fhethu ha u rera nga 

mafhungo a no kwana tshitshavha tshavho / shango ḽavho. 
•	 ngauri o humbula uri zwi ḓo thusa uri tshitshavha tsha hawe tshi vhe fhethu havhuḓi.

Vhalani 2

Ndi nga mini Kelvin o dzhia tsheo ya u fhaṱa tshiṱitshi tsha radio?
Ngauri o humbula uri muvhundu wa hawe wo vha u tshi khou ṱoḓa fhethu ha u 
kovhekana mihumbulo na u ṋea mihumbulo.

Ndi nga mini dzina ḽa Kelvin ḽa u vha DJ ḽi tshi pfhi ‘DJ Focus’? 
•	 Dzina ḽa Kelvin ḽa u vha DJ ḽo bva kha lutendo lwawe lwa uri arali wa tou fombe kha 

zwithu, zwi a konadzea u tumbula tshithu tshinwe na tshiṅwe na tshiṅwe tshiswa.

Ndi vhuṱanzi vhufhio vhu bvaho tshiṱorini vhu no ri sumbedza uri Kelvin ndi 
muthu o ḓiimiselaho? 
•	 O ḓifunza vhuinzhiniara.
•	 O wanulusa uri biṱiri i itiwa hani nga matheriaḽa o tou vusuludzwaho.
•	 O ita biṱiri ya u funga mavhone muḓini wa hawe.
•	 O pfheledza nga gammba ya zwa vhubvedzi a kuvhanganya thimu u ita khumbelo.
•	 O ḓelwa nga muhumbulo wa u tandulula thaidzo i re tshitshavhani tsha hawe na u 

shuma nga nungo dzoṱhe uri zwi bvelele.

Thero: Ri ḓisa tshanduko

TSHIṰORI TSHA 3

Siangane ya mafhungo

•	 Tshiṱori itshi ndi tshi si tsha ngoho.

•	 Fhethuvhupo ndi Afrika Tshipembe.

•	 Zwi khou itea kha tshifhinga tsha 
musalauno.

•	 Tshiṱori itshi tshi ḓo thusa vhagudi 
vhavho u pfhesesa uri u tambudzwa 
ndi mini, u tambudzwa hu ita uri 
vhathu vha ḓipfhe hani. Zwi dovha zwa 
sumbedza nḓila ine vha nga sumbedza 
ngayo vhuthu na tshivhindi nga u 
imelela vhaṅwe na u humbela thuso 
kha vhathu vhahulwane vhane vha 
vha fulufhela.

Miṅwe ya mihumbulo ine 
vha nga ṋea vhagudi

•	 U shengedzana hu bvelela musi muthu 
a tshi dzulela u amba kana u ita 
zwithu zwi no vhaisa muṅwe a tshi 
itela uri a ṱungufhale, a tshuwe, kana a 
thudzelwe kule.

•	 Vhathu vha tshila kha nyimele dzo 
fhambanaho. Miṅwe miṱa i na tshelede 
nnzhi u fhira miṅwe. Vhana vha 
nga ambara zwiambaro zwa kale, 
zwo ṱahalaho, kana zwiambaro na 
zwienda zwo tou lugiswaho ngauri a 
zwi leluwi kha miṱa ya havho u kona u 
renga zwiswa.

•	 Tshiṅwe tshifhinga zwi a konḓa uri 
vhathu vha ite zwo teaho, nga maanḓa 
arali vha tshi vhona u nga vhaṅwe vha 
nga vha vho vha sinyutshela.

•	 Mushumo wa mugudisi ndi u thusa 
vhagudi uri vha tsireledzee tshikoloni. 
Vhagudi vha tea u amba na vhagudisi 
arali vha tshi khou shengedzwa kana 
musi vha tshi vhona muṅwe muthu a 
tshi khou shengedzwa.

MVELEDZO  
U BVA MULOMO

Tshiṱirathedzhi tsha u 
pfhesesa: U vhudzisa 
mbudziso / U ḓivhudzisa

•	 Ndi mini: U elekanya na u vhudzisa 
mbudziso nga ha tshiṱori musi ri tshi 
khou vhala.

•	 Ndi nga mini ri tshi tshi shumisa: U 
itela uri ni dzule ni na dzangalelo na u 
wana zwinzhi nga ha tshiṱori musi ni 
tshi khou vhala.

•	 Zwine tsha thusa ngazwo: Ndi u ita 
uri ni dzule ni tshi ḓidzhenisa kana 
u dzhenelela kha mafhungo na u ni 
thusa u pfhesesa tshiṱori khwiṋe. Zwi 
thusa kha u bvumba zwine zwa ḓo itea 
kha tshiṱori.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

33, 4 “Ni vhonala ni songo 
takala,” ndi mme a 
Mveledzo vha tshi khou 
fula vhuswa kha tshiṱofu.

Ndi a ḓivhudzisa uri mulandu 
Mveledzo a tshi vhonala o 
ṱungufhala? Ndi humbula u nga u 
pfha o ṱungufhala ngauri Avhapfhani 
o vha a tshi khou tambudzwa.

35, 3 “Zwi pfhala u muhumbulo 
wavhuḓi,” hu amba mme 
awe. “Ndi humbula uri ndi 
zwone zwine muthu a nga 
tama vhaṅwe vha tshi 
mu ita.”

Ndi khou ḓivhudzisa uri Mveledzo 
u ḓo dzhia tsheo ya u thusa 
Avhapfhani tshikoloni naa? Ndi 
humbula u nga u khou ṱoḓa u thusa 
khonani yawe, fhedzi zwi nga vha zwi 
tshi khou mu tshuwisa.

“Tshikolo tsho vha tshi hani ṋamusi?” Mme a Mveledzo 
vha khou vhudzisa vha tshi khou nyongelela vhuswa.

“Tsho vha… tshi tshavhuḓi,” ndi Mveledzo a no ralo. O 
dzula ṱafulani. 

Mveledzo u khou humbula nga zwa bureiki. U humbula 
nga ha Avhapfhani. O humbula nga nḓila ye vhaṅwe 
vhana vha vha vha tshi khou kolela Avhapfhani. 

“Ni vhonala ni songo takala,” ndi mme a Mveledzo vha 
tshi khou fula vhuswa kha tshiṱofu.

“Ndi zwone, vhaṅwe vhana vho vha vhe vhavhi kha 
Avhapfhani,” ndi Mveledzo a tshi fhindula.

“Ndi nga mini vho vha vhe vhavhi khae?” hu vhudzisa 
mme awe.

“Vha ri zwienda zwawe a nga vha o zwi wana 
ḓalaḓaleni,” hu amba Mveledzo. “Vha ri u vhonala sa 
musidzana wa mashika a ḓalaḓaleni, ngauri zwikunwe 
zwawe zwo vha zwo bvela nnḓa nga buli ḽi re kha 
tshienda tshawe. Vha khou zwi humbula mahoḽa 
– zwienda zwanga zwo vha zwo kheruwa, sa zwa 
Avhapfhani,” ndi Mveledzo a no ralo.

“Ndi khou ḓivhudza uri ndi nga ni thusa hani?” Mme 
awe vha a vhudzisa. 

Mveledzo a humbula nga hazwo. “Ṱhamusi tshifhinga 
tshi ḓaho, ndi ḓo vhudza vhaṅwe uri vha songo 
shengedza vhaṅwe,” a tshi dzinginya.

“Zwi pfhala u muhumbulo wavhuḓi,” hu amba mme 
awe. “Ndi vhona u nga ndi zwone zwine muthu a nga 
tama vhaṅwe vha tshi mu ita.”

Ḓuvha ḽi tevhelaho, tsimbi ya u ya kha bureiki ya lila. 
Mveledzo a pfha e na mazhuluzhulu. “Hu ḓo bvelela 
mini musi ndi tshi vhudza vhaṅwe vhana uri vha songo 
shengedza vhaṅwe?” A ḓivhudzisa.

“Ṱhamusi vha ḓo ri na dzhesi yanga i bva ḓalaḓaleni.” 
ndi musi a tshi humbula, musi a tshi khou sedza buli 
ḽihulu kha tshanḓa. “Kana ṱhamusi Phaṱhutshedzo 
kana Wamashudu vha ḓo sinyuwa vha nthwa,” ndi 
musi a tshi humbula.

Musi a tshi swika nnḓa, Avhapfhani o vha o dzula 
e eṱhe. O vha o dzula fhasi, a tshi khou lingedza u 
dzumba zwienda zwawe.

Phaṱhutshedzo na Wamashudu vha ya kha Avhapfhani. 
Vhaṅwe vhana vha kuvhangana u mona nae. “Irini ri 
vhone zwienda zwaṋu zwi no bva ḓalaḓaleni ṋamusi.” 
ndi Wamashudu a tshi mu kolela. 

“Ni dzula ḓalaḓaleni?” ndi Phaṱhutshedzo a tshi sea. 
Vhaṅwe vhana vha sumba vha tshi sea.

Mveledzo o vha o ima phanḓa ha Avhapfhani. 
“Fhumulani!” ndi Mveledzo. “Litshani u ḓiita muthu a 
no vhaisa vhaṅwe.” Mbilu yawe i tshi khou rwa nga u 
ṱavhanya. Tshifhaṱuwo tshawe tsha fhisa.

Wamashudu na Phaṱhutshedzo vha vhonala vho 
mangala. Vha mbo ḓi ṱuwa. Vhaṅwe vhana na vhone 
vha tevhela.

“Mveledzo iḓani!” hu vhidzelela Vho Raulisa. Vho vha 
vho ima nnḓa ha kiḽasi.

“Yoo hai!” hu humbula Mveledzo, “Vho Raulisa zwino 
vha ḓo vhona u nga ndo vha ndi tshi khou kola. Ndo 
lingedza u thusa zwino khezwi ndi khakhathini.”

“Ndo vhona nḓila ye na imelela Avhapfhani ngayo,” ndi 
Vho Raulisa vha no ralo.

“Ndi ḓihudza nga inwi.” Vho Raulisa vha ṋea Mveledzo 
tshiṱikara tshi no mwemwela. “Tshifhinga tshi ḓaho 
ni nga ḓa na mmbudza.” ndi Vho Raulisa vha no ralo. 
“Na nṋe ndi fhano u thusavho.” Zwo konḓela Mveledzo 
u lindela u yo vhudza mme awe zwoṱhe zwa ḓuvha ḽa 
ṋamusi.

Vhalani 1

Ndi nnyi we a vha a tshi khou shengedzwa tshikoloni?
Avhapfhani o vha a tshi khou shengedzwa.

Ndi nnyi we a vha a tshi khou mu shengedza?
Wamashudu na Phaṱhutshedzo. Ho vha hu tshi ḓi vha na vhaṅwe vhana henefho.

Ndi nnyi o ṋeaho Mveledzo tshiṱikara?
Vho Raulisa.

Ndi nga mini Vho Raulisa vho ṋea Mveledzo tshiṱikara?
•	 Ngauri Mveledzo o vhudza vhaṅwe vhana uri vha songo kolela Avhapfhani.
•	 Ngauri Mveledzo o ita zwi re zwone.
•	 Ngauri Vho Raulisa vho vha vha tshi ḓihudza nga Mveledzo.

Vhalani 2

Ndi nga mini vhaṅwe vhana vho vha vha tshi khou kolela Avhapfhani?
Ngauri zwienda zwawe zwo vha zwi na mabuli.

No no vhuya na lamulela khonani sa Mveledzo? Ho no vhuya ha vha na muṅwe 
we a ni lamulela.
Kha vha thetshelese phindulo dza vhagudi.

Ni vhona u nga Mveledzo o ita zwone?
Kha vha thetshelese phindulo dza vhagudi.

Ndi nga mini Mveledzo o dzhia tsheo ya u bva mulomo?
•	 Ngauri o vha a sa funi vhaṅwe vha tshi kolela Avhapfhani.
•	 Ngauri Mveledzo o zwi ḓivha uri na ene vha ḓo mu kolelavho.
•	 Ngauri Mveledzo na ene a nga ṱoḓa mulamuleli arali a tshi khou kolelwa.

Thero: Ri ḓisa tshanduko

TSHIṰORI TSHA 4

Siangane ya mafhungo

•	 Tshiṱori itshi tshi vanganya tsha ngoho 
na tshi si tsha ngoho.

•	 Fhethuvhupo ndi Sweden.

•	 Zwi khou itea kha tshifhinga tshi si 
tsha kalekale.

•	 Tshiṱori itshi tshi ḓo thusa vhagudi 
vhavho u pfhesesa  uri ri nga ita 
phambano nga u amba nga ha 
mafhungo a ndeme. Tshi dovha 
tsha sumbedza uri ri nga dzhia hani 
vhukando, na u ṱuṱuwedza vhaṅwe u 
sika tshanduko yavhuḓi shangoni.

Miṅwe ya mihumbulo ine 
vha nga ṋea vhagudi

•	 Othizimu ndi nzulele ine vhuluvhi ha 
saukanya mafhungo a u tsivhudza 
o shandea. Hezwi zwi nga vhanga 
u konḓelwa vhukuma nga u amba, 
u tshila na vhaṅwe, na u livhana na 
tshanduko vhutshiloni.

•	 Hu na tshaka nnzhi dzo fhambanaho 
dza othizimu. Muthu a no fana na 
Greta Thunberg u na othizimu ya 
Ḽeveḽe ya 1, zwine zwa amba uri a 
nga kona u tshila e eṱhe e na vhukoni 
ha nṱhesa. Fhedziha, a nga fhedza 
a tshi ṱangana na u konḓelwa nga 
u davhidzana na u tshilisana na 
vhaṅwe shangoni.

•	 Vha songo fhela mbilu nahone vha vhe 
khagala musi vha tshi amba na muthu 
wa othizimu. Kha vha zwi ite nga u 
amba zwavhuḓi zwine vha khou tea 
umba na nga u mu fha tshifhinga tsha 
u fhindula mbudziso kana zwine zwa 
khou ambiwa.

•	 Ṅwana wa othizimu a nga vhona, u 
pfha kana u kwamiwa nga zwithu 
nga nga nḓila yo kalulaho. Kha vha 
lingedze u ṱalukanya zwo raloho. 
Arali vha vhona uyu ṅwana a tshi tshi 
fhumula tshoṱhe kana a tshi thoma u 
tshakaṱela, kha vha mu fhe tshifhinga 
a vhe e eṱhe fhethu ho fhumulaho.

GRETA THUBERG MUHALI 
WA U SHANDUKISA 
KIḼIMA!

Tshiṱirathedzhi tsha u 
pfhesesa: U wana na u 
elelwa zwidodombedzwa

•	 Ndi mini: Ndi u ṱoḓa na u elelwa 
zwidodombedzwa zwa ndeme u fana 
na vhabvumbedzwa, fhethuvhupo, 
na zwiitei.

•	 Ndi nga mini ri tshi tshi shumisa: U 
itela u ṱhireka kana u tevhelela zwe 
zwa itea na u pfhesesa tshiṱori khwiṋe.

•	 Zwine tsha thusa ngazwo: Ndi u 
amba nga ha tshiṱori na u pfhesesa 
thevhekano ya zwiitei.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

49, 1 Vhaṅwe vhana vho 
hangwa nga ha vidio 
ya kiḽasini, fhedzi hu si 
Greta. U vhala mafhungo 
oṱhe ane a a wana nga 
ha tshanduko ya kiḽima. 
A setsha kha inthanethe 
na nga u vhala. A ṱalela 
vidio kha YouTube. A vha 
makone wa tshanduko 
ya kiḽima.

Greta o vha hani muḓivhi wa zwa 
Tshanduko ya Kilima? Oho, ndo 
guda uri o vha a tshi vhala nga 
maanḓa nahone a dovha a ṱalela 
dzividio u itela u guda zwoṱhe zwine 
a nga kona.

53, 1 Greta a tenda u ṋea 
tshipitshi phanḓa ha 
vhathu vha zwigidi na 
zwigidi kha raḽi ya kiḽima. 
Vhabebi vhawe vha 
vhilahela uri Aspergery 
awe i ḓo mu kundisa 
u amba phanḓa ha 
vhathu vhanzhi. Fhedzi, u 
ḓiimisela hawe ho ita uri a 
kunde nyofho.

Ndi mini zwe zwa thusa Greta u 
kunda nyofho dzawe? Oho, ndo guda 
uri u ḓiimisela hawe zwo mu thusa u 
kunda nyofho dzawe.

Greta Thunberg ndi musidzana o aluwaho shangoni 
ḽi no pfhi Sweden. Greta o aluwa zwi tshi konḓa. 
Mutakalo wawe wo vha u si wavhuḓi e na vhulwadze 
hu no pfhi Asperger’s Syndrome (Othizimu). Hezwi zwi 
amba uri maluvhi awe o vha a tshi shuma nga nḓila 
yo fhambanaho na ya vhaṅwe vhathu. Zwo ita uri a 
konḓelwe nga u amba na u ita vhukonani na vhaṅwe.

Fhedzi Asperger’s Syndrome ya Greta yo vha i tshi 
mu tendela u tou fombe na u pfhesesa zwithu nga 
nḓila ya vhudzivha. Greta a dzhia tsheo ya u shumisa 
Othizimu sa tshifhiwa tsha u lwa na zwine a tenda 
khazwo. Greta a sedzesa kha u lingedza u londota 
vhupo nga u lwa na zwithu zwi no pfhi tshanduko ya 
kiḽima.

Greta o guda nga ha tshanduko ya kiḽima lwa u 
thoma musi mudededzi wawe a tshi vha sumbedza 
vidio ya mapuḽasiṱiki e lwanzheni na tshivhingwi tsho 
faho nga nḓala. Musi Greta a tshi khou ṱalela a tshee 
ṅwana muṱukuṱuku o swika he a lila. Zwifanyiso zwa 
tshikhafhadzo lwanzheni zwo dzula kha ṱhoho ya 
Greta. Ho ngo tsha humbula nga ha tshiṅwe tshithu. 
O mbo ḓi dzhia tsheo ya u ita nyito dza u thusa kha u 
vhulunga ḽifhasi.

47



Mudededzi wa Greta vho ṱalutshedza uri 
tshikhafhadzo i bvaho kha goloi, mabufho, zwiṱitshini 
zwa muḓagasi na mamaga zwi khou ita uri ḽifhasi ḽi 
fhise. Mudededzi wawe vha amba uri gese i no itiwa 
nga kholomo na yone i ita uri ḽifhasi ḽi fhise. Hezwi 
zwi vhidzwa u pfhi tshanduko ya kiḽima, zwi khou 
tshinyadza puḽanete ya shango.

48



Vhaṅwe vhana vho hangwa nga ha vidio ya kiḽasini, 
fhedzi hu si Greta. U vhala mafhungo oṱhe ane a 
a wana nga ha tshanduko ya kiḽima. A setsha kha 
inthanethe na nga u vhala. A ṱalela vidio kha YouTube. 
A vha makone wa tshanduko ya kiḽima.

Greta a thoma u shumela tshanduko kha muḓi wa 
hawe. O ṱuṱuwedza vhabebi vhawe u shanduka kha 
nḓila ine vha khou tshilisa zwone. O ṱuṱuwedza mme 
awe u litsha u shumisa mabufho. O ṱuṱuwedza khotsi 
awe u litsha u ḽa ṋama. O ṱuṱuwedza muṱa woṱhe u 
litsha u shumisa mapuḽasiṱiki. Hezwi zwo ita uri Greta 
a kone u zwi vhona uri a nga ita tshanduko khulu kha 
ḽifhasi, nga u ṱuṱuwedza vhathu vhanzhi.

Greta a dzhia tsheo ya u ita misumbedzo ya u sa 
fushea nnḓa ha Phalamennde ya Sweden. A pennda 
tshiga kha tshipiḓa tsha thanda. A ṅwala na dziṅwe 
mbuno kha mabammbiri uri a a ṋekedze. A kona u reila 
baisigira yawe a tshi ya zwifhaṱoni zwa phalamennde. 
Ḓuvha ḽa u thoma, Greta o vha o dzula e eṱhe. Vhathu 
vha no khou fhira vha tshi mu zwondolola.

Fhedzi nga ḓuvha ḽa vhuvhili, vhathu vha thoma u mu 
tikedza. Murahu ha hezwo, ho vha hu tshi vha hu na 
vhathu tshifhinga tshoṱhe. Lwa miṅwedzi na miṅwedzi, 
Greta a ranga phanḓa misumbedzo ya u lwa na 
tshanduko ya kiḽima kha shango ḽa hawe.

Greta a wana thikhedzo Sweden. Fhedzi a dzhia 
tsheo ya uri u ṱoḓa u ita zwinzhi. Greta a tenda u ita 
tshipitshi phanḓa ha vhathu vha zwigidi na zwigidi 
kha raḽi ya kiḽima. Vhabebi vhawe vha vhilahela uri 
Othizimu yawe i ḓo mu kundisa u amba phanḓa ha 
vhathu vhanzhi. Fhedzi, u ḓiimisela hawe ho ita uri a 
kunde nyofho. A fhululedzwa nga maḓana na maḓana 
a vhathu vha rekhoda na vidio ya tshipitshi tshawe.

Greta a dzhia tsheo ya u shumisa vhudavhidzani 
ha vhathu vhanzhi na inthanete uri i mu thuse u 
tshimbidza mulaedza wawe kha vhana u mona na 
ḽifhasi. A isa zwifanyiso zwawe zwa misumbedzo kha 
Instagram.

A isa vidio ya tshipitshi tshawe kha bugu ya 
tshifhaṱuwo/Facebook. A ṅwala milaedza kha Twitter. 
Greta o shumisa vhudavhidzani ha vhathu vhanzhi 
u ṱanganya vhana vha zwigidi na zwigidi u mona na 
ḽifhasi vhane vha vha na ndavha na tshanduko ya 
kiḽima.

Tshiṅwe tshifhinga Greta o amba a ri, “Ndo vhuya nda 
vha uḽa musidzana wa u sa amba tshithu tshifhinga 
tshoṱhe. Ndi tshi humbula uri ndi nga si itevho tshithu 
tshi no farea ngauri ndo vha ndi muṱuku.” 

Nga ṅwaha muthihi fhedzi, Greta a vha o no 
ṱuṱuwedza vhana vha zwigidi na zwigidi u mona na 
ḽifhasi uri vha ite misumbedzo na u amba nga ha 
tshanduko ya kiḽima.

Vhalani 1

Ndi mini tshe Greta a vha a tshi tshi londa?
•	 U vha na ndavha na tshanduko ya kiḽima.
•	 U vha na ndavha na u londa pulanete.

Ndi tshifhio tshithihi tshe Greta a shumisela tshone inthanente?
•	 U vha makone wa tshanduko ya kiḽima.
•	 O rumela zwifanyiso kha Instagram.
•	 O rumela dzividio kha Facebook.
•	 U ṅwala kha Twitter.
•	 U ṱanganya vhana u mona na ḽifhasi.

Greta o bvisela hani khagala mulaedza wawe wa nga ha tshanduko ya kiḽima?
•	 O ṱuṱuwedza vhabebi vhawe u shandukisa maitele avho.
•	 O ita misumbedzo nnḓa ha Phalamennde.
•	 O ita tshiga nga ha tshanduko ya kiḽima.
•	 O ita zwibammbiri zwa u fha vhathu.
•	 O amba tshipitshi kha raḽi khulu.
•	 O rumela zwifanyiso.
•	 O rumela dzividio.
•	 O shumisa vhudavhidzani ha nnyi na nnyi.

Vhalani 2

Tshithu tshithihi tshi no ita tshanduko ya kiḽima ndi mini?
•	 Tshikhafhadzo ya muya u bva kha goloi, mabufho, tshiṱitshi tsha muḓagasi na 

mamaga.
•	 Gese i no itwa nga kholomo na yone i a ita uri ḽifhasi ḽi fhise.
•	 Tshikhafhadzo.

Ni vhona u nga ndi mini tsho itaho uri Greta o vhe muthu a nyanyulaho?
•	 Ndi humbula uri Greta ndi muthu a nyanyulaho ngauri…

Ndi nga mini Greta o dzhia tsheo ya u shumisa vhudavhidzani ha nnyi na nnyi?
•	 O vha a tshi khou ṱoḓa u ṱuṱuwedza vhathu vhanzhi vhanzhi u lwa na tshanduko ya 

kiḽima.
•	 O shumisa vhudavhidzani ha vhathu vhanzhi u swikela vhana u mona na ḽifhasi.
•	 Ngauri o zwi vhona uri vhathu u mona na ḽifhasi vha tea u shuma vhoṱhe u vhulunga 

pulanete.
•	 Ngauri o vha a tshi khou ṱoḓa uri vhaṅwe vhana vha zwi ḓivhe uri vha nga ita 

misumbedzo vha dovha vha amba zwi tshi pfhala.

Thero: Ri a ḓiṱalukanya

TSHIṰORI TSHA 5

Siangane ya mafhungo

•	 Tshiṱori itshi tshi vanganya tsha ngoho 
na tshi si tsha ngoho.

•	 Fhethuvhupo ndi Afrika Tshipembe.

•	 Zwi khou itea kha tshifhinga tshi si 
tsha kalekale.

•	 Tshiṱori itshi tshi ḓo thusa vhagudi 
vhavho u pfhesesa uri khethululo yo 
vha i mini, na uri milayo i songo teaho 
yo kwama hani matshilo a vhathu. 
Tshi sumbedza nḓila ye Trevor Noah a 
shumisa ngayo luambo, u ṱanganedza, 
na u ḓiimisela u kunda khaedu na u 
wana muhumbulo wa u ṱanganedziwa 
a vha tshithu tshithihi na tshigwada.

Miṅwe ya mihumbulo ine 
vha nga ṋea vhagudi

•	 Tshiṱalula tsho vha sisiṱeme ya milayo 
Afrika Tshipembe ye ya khethulula 
vhathu zwi tshi ya nga tshaka. Nga 
tshifhinga tsha Tshiṱalula, vhathu  bva 
kha tshaka dzo fhambanaho vho vha 
vha sa fariwi nga Do this by saying 
exactly what you mean ila i no lingana 
nahone vho vha si na pfhanelo na 
zwikhala zwi no fana.

•	 Afrika Tshipembe ndi haya ha 
zwigwada zwa mvelele na nyambo dzo 
fhambanaho. Vhathu vha a anzela u 
davhidzana na u sima vhukonani nga u 
guda nyambo dza vhaṅwe.

•	 U ḓibaḓekanya zwi amba u 
ṱanganedzwa, u katelwa na u vhonwa 
u wa ndeme nga tshigwada tsha 
vhathu. Tshiṅwe tshifhinga vhathu vha 
a pfha vho fhambana na vhane vha 
tshila navho lune vha lingedza u wana 
nḓila dza u ḓiṱumanya na vhaṅwe.

•	 Ramiswaswo ndi muthu a no seisa 
vhathu nga miswaswo, zwiṱori, na 
maṱano. Trevor Noah o thoma u 
ḓivhea nge a shumisa miswaswo 
musi a tshi anetshela zwiṱori zwi no 
kwama vhutshilo hawe na ḽifhasi ḽine a 
tshila khaḽo.

TREVOR NOAH, 
MUSHANDUKI

Tshiṱirathedzhi tsha u 
pfhesesa: U swikelela tsheo 
nga u tou humbulela

•	 Ndi mini: Ndi u bvumba zwithu zwine 
muṅwali a sa zwi bvisele khagala 
kana a sa zwi ṱalutshedze thwii, nga u 
shumisa lusevheḓi kha tshiṱori.

•	 Ndi nga mini ri tshi tshi shumisa: U 
itela u pfhesesa ṱhalutshedzo dzo 
dziaho na milaedza yo dzumbamaho.

•	 Zwine tsha thusa ngazwo: Ndi uri 
ni kone u dzhia tsheo musi ni tshi 
khou vhala, na u pfhesesa tshiṱori na 
vhabvumbedzwa khwiṋe.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

61, 1 Mme a Trevor vho vha vhe 
murema, mufumakadzi wa 
Muthoza. Mme a Trevor 
vho pfhuka mulayo u sa 
pfhali wa Tshiṱalula. Vho 
pfhulutshela fhethu hu 
no pfhi Johannesburg he 
ha vha hu tshi tendelwa 
u dzula vhatshena fhedzi. 
Ndi he vha ṱangana na 
khotsi a Trevor hone. 
Vho vha vhe mutshena, 
munna a bvaho shangoni 
ḽi no pfhi Switzerland. 
Vho vha na Trevor, 
ṅwana wa tshaka dzo 
ṱanganelanaho.

Ndi swikelela tsheo nga u tou 
humbulela uri muṅwe na muṅwe 
wa muṱa wa Trevor u vhonala o 
fhambana na muṅwe, vho vha vha 
sa fani.

67, 1 Zwino, Trevor a thoma 
bindu. O vha a tshi 
kuvhanganya tshelede 
ya vhaṅwe vhana a ya 
a vha rengela zwiḽiwa 
tshiphazani. Nga 
mulandu wa bindu ḽawe, 
Trevor o vha a tshi 
amba na zwigwada zwo 
fhambanaho zwa vhana 
ofho tshikoloni. Trevor o 
guda u swikelela nga u 
ita miswaswo a tshi seisa 
vhathu. U takadza hawe 
zwo thusa Trevor u vha 
luaviavi hune a swikelela 
huṅwe na huṅwe.

Ndi swikelela tsheo nga u tou 
humbulela uri Trevor o wana maano 
o fhambanaho a u ṱanganelana na 
vhaṅwe. Sa tsumbo, o lingedza u 
guda nyambo nnzhi. O thoma bindu 
ḽe ḽa mu thusa uri a vhe na tshiitisi 
tsha u amba na muṅwe na muṅwe, 
na u ita uri vhathu vhoṱhe vha see.

No no vhuya na pfha nga ha Trevor Noah? Ndi 
muṅwe ramiswaswo na muṅwali a ḓivheaho wa Afrika 
Tshipembe. Trevor o ṅwala iṅwe bugu yo no vhidzwa u 
pfhi, ‘U bebwa u Vhutshinyi’ nga ha tshenzhemo yawe 
musi a tshi khou aluwa nga tshifhinga tsha Tshiṱalula.

Nga tshifhinga tsha Tshiṱalula, vhathu vha tshaka 
dzo fhambanaho vho vha vho tea u fhambanywa. 
Zwo vha zwi siho mulayoni uri vhathu vha tshaka 
dzo fhambanaho vha vhe na vhana vhoṱhe kana u 
malana. Fhedzi, naho zwo ralo, vhathu vha tshaka dzo 
fhambanaho nga tshiṅwe tshifhinga vho funana vha 
vha na vhana.

Mme a Trevor vho vha vhe murema, mufumakadzi 
wa Muthoza. Mme a Trevor vho pfhuka mulayo u 
sa pfhali wa Tshiṱalula. Vho pfhulutshela fhethu hu 
no pfhi Johannesburg he ha vha hu tshi tendelwa 
u dzula vhatshena fhedzi. Ndi he vha ṱangana na 
khotsi a Trevor hone. Vho vha vhe mutshena, munna 
a bvaho shangoni ḽi no pfhi Switzerland. Vho vha na 
Trevor, ṅwana wa tshaka dzo ṱanganelanaho. Nga 
tshenetshiḽa tshifhinga tsho vhifhaho, zwo vha zwi 
songo leluwa uri Trevor a ṱanganedzee. O vha a sa 
tendelwi u vha fhethu hune vhatshena vha vha hone. 
O vha a tshi tendendelwa u vha fhethu hune ha vha na 
vhathu vhatswu. O vha e ene e eṱhe muṱani wa hawe 
we vha e wa lushaka lwo ṱanganelanaho.

Musi Trevor a tshee ṅwana muṱuku, vhabebi vhawe 
vho vha vha tshi ita vha tshi mu isa phakhani. Fhedzi 
vhabebi vha Trevor vho vha vha tshi zwi ḓivha uri vha 
ḓo vha khomboni arali mapholisa vha zwi wana uri 
vha muṱa. Zwino musi vha tshi ya phakhani, vha tea u 
ḓiitisa ungari a vha ḓivhani.

Tshiṅwe tshifhinga, musi Trevor a tshee muṱukuṱuku, 
a ṱavha mukosi ari, “Baba!” a gimela he khotsi awe 
vha vha vhe hone. Khotsi awe vha ofhesa vha tshi 
ri zwiṅwe zwo vhifhaho zwi nga bvelela. Vha tea u 
shavhela kule ha ṅwana wavho. Fhedzi Trevor wa 
vhathu we a vha a tshee muṱuku o humbula uri ndi 
mutambo, a vha gidimedza u mona na phakha, a tshi 
khou ṱavha mukosi a tshi ri “Baba!”

63



Trevor o fhedzesa tshifhinga tshilapfhu a tshi dzula 
na makhulu wawe Soweto. Nga hetsho tshifhinga, ndi 
vhathu vhatswu fhedzi vhe vha vha vha tshi tendelwa 
u dzula Soweto. Muṱa wa ha Trevor vho vha vha tshi 
vhilahela uri arali mapholisa vha mu vhona, vha nga 
mu dzhiela vha muṱa wa hawe. Zwenezwo, zwa ita uri 
Trevor a sa tendelwe u tamba nnḓa badani na vhaṅwe 
vhana. 

Tshiṅwe tshifhinga, Trevor o vha o hanganea a tshi 
ṱoḓa u tamba lwe a vhuya a bwa mulindi fhasi ha 
luhura nga ngeno dzharaṱani.

Trevor o guda uri luambo ndi lwa ndeme u kona u 
swikelela vhathu vhane vha vhonala vho fhambana 
nae. Trevor o vhuya a ri musi a tshi khou guda 
dzinyambo, ‘O vha mushanduki’. Nga maṅwe maipfhi, 
Trevor o zwi wana uri wa amba luambo lwa muṅwe, 
vha ḓo hangwa uri a u fani navho. Luambo lwo mu 
thusa u pfha a tshi ḓibaḓekanya na vhathu vhe a vha 
a sa fani navho.

Musi Trevor e na miṅwaha ya fumi, Khethululo ya 
fhela. Trevor o ya a dzhena kha tshikolo tsha nṱha 
tshihulu tshi na vhana vha no fhira tshigidi. Ho vha 
hu na makhaḽadi, maIndia. Matshaina, vharema na 
vhatshena kha tshikolo tsha Trevor. Fhedzi kha vhana 
vhoṱhe hafha tshikoloni tsha nṱha, Trevor o vha e 
ene ṅwana e eṱhe o vanganyaho tshaka. O vha na 
tshifhinga tshi konḓaho a sa ḓivhi uri u ḓo tshimbila na 
nnyi nga bureiki.

Zwino, Trevor a thoma bindu. O vha a tshi 
kuvhanganya tshelede ya vhaṅwe vhana a ya a vha 
rengela zwiḽiwa tshiphazani. Nga mulandu wa bindu 
ḽawe, Trevor o vha a tshi amba na zwigwada zwo 
fhambanaho zwa vhana ofho tshikoloni. Trevor o guda 
u swikelela nga u ita miswaswo a tshi seisa vhathu. U 
takadza hawe zwo thusa Trevor u vha shandaukani lwe 
a kona u swikelela huṅwe na huṅwe.

Vhutshilo hawe hoṱhe, Trevor o vha a tshi pfha a tshi 
nga mubvannḓa nga nḓila nnzhi dzo fhambanaho. 
Zwino, Trevor o vha a tshi wana nḓila nnzhi dzo 
fhambanaho uri a ṱanganedzee. O vha a tshi ṱalela 
vhathu. A guda nyambo dzavho. O vha a tshi ita 
uri vhathu vha tshakha dzo fhambanaho vha see. U 
fhambana na vhaṅwe zwo thusa uri Trevor Noah a vhe 
ramiswaswo muhulu nga nḓila ine a vha ngayo ṋamusi.

Vhalani 1

Trevor o bebwa lini?
Trevor o bebwa nga tshifhinga tsha Khethululo.

Makhulutshisadzi wa Trevor vho vha vha tshi dzula ngafhi?
Vho vha vha tshi dzula Soweto.

Trevor o vha a tshi ita mini uri a ṱanganedzee?
•	 O guda nyambo nnzhi.
•	 O thoma bindu tshikoloni.
•	 O guda u ita uri vhathu vha see.

Ndi nga mini zwo vha zwi tshi konḓela Trevor u ṱanganedzea?
•	 Ngauri o vha a tshi vhonala o fhambana na muṅwe na muṅwe muṱani wa hawe.
•	 Ngauri o vha a sa tendelwi u tamba na vhaṅwe vhana, ngauri o vha a tshi nga dzhiwa 

nga mapholisa.
•	 Ngauri hangei tshikoloni tsha nṱha, o vha e eṱhe wa luṅwe lushaka. Zwo vha zwi 

songo leluwa uri a ṱanganedzee kha zwiṅwe zwigwada zwa vhana hafha tshikoloni.

Vhalani 2

Trevor o alutshela ngafhi?
O alutshela Johannesburg.

Ndi tshithu tshithihi tshifhio tshine na nga humbulela tshe tsha vha tshi tshi 
khou konḓa kha vhutshilo ha Trevor?
Ndi nga humbulela uri Trevor o vha a tshi konḓelwa nga…

Bindu ḽa Trevor ḽo vha ḽi ḽa mini?
O kuvhanganya tshelede kha vhaṅwe vhagudi a vha rengela zwiḽiwa tshiphazani.

Trevor Noah o shumisa zwiṱirathedzhi zwifhio uri a kone u ṱanganedzea?
•	 O thoma bindu.
•	 O lavhelesa na u sedza vhathu nga vhuronwane.
•	 O guda nyambo nnzhi dzo fhambanaho uri a kone u davhidzana na vhathu zwo 

leluwa.
•	 O guda uri a nga kona hani u seisa tshaka dzoṱhe dza vhathu vho fhambanaho.

Thero: Ri a ḓiṱalukanya

TSHIṰORI TSHA 6

Siangane ya mafhungo

•	 Tshiṱori itshi ndi tshi si tsha ngoho.

•	 Fhethuvhupo ndi Afrika Tshipembe.

•	 Zwi khou itea kha tshifhinga tsha 
musalauno.

•	 Tshiṱori itshi tshi ḓo thusa vhagudi 
vhavho u pfhesesa uri  vhuṋe hashu 
vhu vhumbiwa nga mvelele na vhufa 
hashu, na uri mvelele dzoṱhe ndi dza 
ndeme nahone dzi a ṱanganelana kha 
zwitshavha zwashu.

Miṅwe ya mihumbulo ine 
vha nga ṋea vhagudi

•	 Ḓuvha ḽa Vhufa ndi holodei ya nnyi 
na nnyi Afrika Tshipembe. Vhufa ndi 
mvelele na sialala zwine ra zwi wana sa 
ifa u bva kha miṱa na vhomakhulukuku 
vhashu.

•	 Vhathu vha no dzula Afrika Tshipembe 
vha na vhomakhulukuku vhavho 
na mashaka vha bvaho fhethu ho 
fhambanaho.

•	 Muthu a nga wela kha mvelele kana 
shango zwo no fhira tshithihi. Sa 
tsumbo, muthu a nga vha Muafrika 
Tshipembe a dovha a vha na vhufa kha 
ḽiṅwe shango.

•	 Vhathu vha nga fhambana nga 
mbonalo, vha amba nyambo dzi sa 
fani, kana vha ambara zwiambaro zwi 
sa fani. Zwi na ndeme u ṱhonifha na u 
katela muthu muṅwe na muṅwe, naho 
vho fhambana na riṋe.

AFRIKA TSHIPEMBE 
ḼA NNYI NA NNYI

Tshiṱirathedzhi tsha u pfhesesa: U swikelela nga u tou humbulela

•	 Ndi mini: Ndi u bvumba zwithu zwine muṅwali a sa zwi bvisele khagala kana a sa zwi 
ṱalutshedze thwii, nga u shumisa lusevheḓi hu re kha tshiṱori.

•	 Ndi nga mini ri tshi tshi shumisa: U itela u pfhesesa ṱhalutshedzo dzo dziaho na 
milaedza yo dzumbamaho.

•	 Zwine tsha thusa ngazwo: Ndi uri ni kone u dzhia tsheo musi ni tshi khou vhala, na u 
pfhesesa tshiṱori na vhabvumbedzwa khwiṋe.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

75, 1 “Ndi ḓivhudzisa uri 
kana ndi ḓo tendelwa u 
pembelela sialala ḽanga 
ḽa Burundi nga Ḓuvha ḽa 
Vhufa?” ndi musi a tshi 
khou humbula.

Ndi nga swikelela tsheo nga u 
tou humbulela uri Olivier u funa 
mvelele yawe nahone u a ḓihudza 
ngayo – fhedzi u vhilaela uri a i 
ṱanganelani na dziṅwe kiḽasini yawe 
ya Afrika Tshipembe.

78, 1 Vhusiku hoho, Olivier 
o lora kiḽasi yawe i kha 
Ḓuvha ḽa Vhufa. Vhana 
vhoṱhe vho vha vho 
ambara zwiambaro 
zwo fhambanaho zwa 
sialala. Ene u vhonala o 
fhambana na vhaṅwe 
vhoṱhe. O ima vhukati ha 
kiḽasi musi vhaṅwe vhoṱhe 
vha tshi khou mu sumba 
na u mu sea.

Oho! Ndi swikelela tsheo nga u tou 
humbulela uri Olivier u khou vhilaela 
vhukuma nga ha zwine vhaṅwe 
vha ḓo zwi humbula arali a ambara 
zwiambaro zwawe zwa sialala zwa 
Burundi. Ndi vhona u nga u khou 
vhilaela uri vhaṅwe vha ḓo ri a si 
muAfrika Tshipembe wa vhukuma.

Vhathu vhane vha dzula Afrika Tshipembe vha 
na mashaka vhane vha bva fhethu hunzhi ho 
fhambanaho. Ḽiṅwe ḽa mashango ane vhathu vha 
Afrika Tshipembe vha bva khao ndi Burundi. Vhathu 
vhanzhi vho shavha Burundi nga mulandu wa nndwa 
yo fhedzaho miṅwaha ya 13.

Burundi ndi shango ḽiṱuku ḽi re Vhubvaḓuvha ha Afrika. 
Musanda waḽo ndi Bujumbura. Luambo lu no ambeswa 
ndi Kirundi.

Karyenda ndi 
ngoma ya sialala 
i no bva Burundi. 
Ngoma hedzi dzi 
lidzwa hu na vhuṱambo 
ha ndeme sa umuganuro 
(vhuṱambo ha dzimbeu) na 
miṅwe mishumo yo khetheaho.

“Ḓuvha ḽa Vhufa ḽi tsini. Matshelo ri ḓo pembelela 
mvelele na sialala dzoṱhe dza Afrika Tshipembe,” ndi 
Vho Ravele vha tshi ḓivhadza. “Ndi sialala ḽifhio ḽo 
khetheaho kha mvelele yaṋu?” Ntakadzeni a imisa 
tshanḓa tshawe. 

A amba ari, “Ndi takalela musi hu na vhuṱambo ho 
khetheaho nṋe na mme anga ra ambara tshishweshwe 
tshashu.” 

“Hoo! Ndi takalela mutshino u no pfhi Indlamu kha 
mvelele yanga.” ndi Funanani a tshi ṱavha mukosi.

Olivia o ḓidzulela vhudzuloni hawe o tou tshetee! O 
vha a tshi khou humbula nga ha ngoma dza Karyenda 
dzine vhanna vha dzi lidza hu na vhuṱambo Bujumbura. 
“Ndi ḓivhudzisa uri kana ndi ḓo tendelwa u pembelela 
sialala ḽanga ḽa Burundi nga Ḓuvha ḽa Vhufa?” u ralo a 
tshi khou humbula.

Tsimbi ya lila tshikolo tsha bva. “Ni songo hangwa 
u ambara zwiṅwe zwa mvelele yaṋu matshelo uri 
ri pembelele sialala dzoṱhe dzi no wanala Afrika 
Tshipembe,” Vho Ravele vha ḓivhadza vhagudi. 

“Ndi nga tendelwa u ambara tsindi yanga?” Olivia u a 
ḓivhudzisa.

Olivia o vhuya a swikisa tshifhinga tsha u eḓela a tshi 
khou vhilahela nga ha tshimbaro tshawe tsha Ḓuvha 
ḽa Vhufa.

Vhusiku honoho, Olivia o ḽora kiḽasi yawe i kha Ḓuvha ḽa 
Vhufa. Vhana vhoṱhe vho vha vho ambara zwiambaro 
zwo fhambanaho zwa sialala. Ene u vhonala o 
fhambana na vhaṅwe vhoṱhe. O ima vhukati ha kiḽasi 
musi vhaṅwe vhoṱhe vha tshi khou mu sea. 

“Ndi mini izwo?” ndi Ntakadzeni a tshi khou setshelela.

“Hezwo a si zwa Afrika Tshipembe,” ndi Funanani a tshi 
ṱavha mukosi. 

“Olivia a si wa fhano!” Vho Ravele vha ḓivhadza.

Muḽoro wa Olivia wo thithisea musi khotsi awe vha tshi 
tou mu dzinginyisa zwavhuḓi.

“Olivia, ndi tshifhinga tsha tshikolo!” hu amba Vho 
Buyoya.

“A thi ṱoḓi u ya tshikoloni ṋamusi,” ndi Olivia a tshi 
fhindula.

“Mulandu, ho tshinyala mini?” hu vhudzisa Vho Buyoya.

“Ṋamusi ndi Ḓuvha ḽa Vhufa Tshikoloni.” A ri, “Vho 
Ravele vho ri ri ambare zwiṅwevho zwa u pembelela 
mvelele ya Afrika Tshipembe.”

“Ni nga ḓi vha ni si na zwa mvelele ya Afrika 
Tshipembe, fhedzi ni na mvelele yo 
khetheaho ya.

Vhufa. Ḓuvha ḽa Vhufa ndi nga 
ha u pembelela mvelele dzoṱhe 
dza Afrika Tshipembe, hezwo zwo 
katela Vhufa hoṱhe ha 
Afrika Tshipembe.” 
ndi Vho Buyoya 
vha tshi amba 
nga vhulenda. vha 
ri, “Ndindeleni 
henefha.” 

Khotsi a Olivia vha vhuya na tshiambaro vha thusa 
Olivia nga u mu ambadza. “Zwino ni vhonala ni tshi 
nga no lugela u tamba ngoma yaṋu ya Karenda,” ndi 
Vho Buyoya vho no ralo.

Olivia a takalela tshiambaro tshawe tsha sialala ḽa 
Burundi kha tshivhoni. Fhedzi u mwemwela hawe ha 
mbo ḓi ṱuwa nga u ṱavhanya. “Arali muṅwe a ri a thi 
wa fhano?” a tshi vhilahela. 

“Ni mu vhudze uri Afrika Tshipembe ndi ḽashu roṱhe. 
Inwi ni muthu wa Tshipembe a ḓihudzaho nga Vhufa 
ha Burundi,” ndi Vho Buyoya  vha tshi ambela nṱha.

Olivia a sedza u mona hoṱhe musi a tshi khou 
dzhena kiḽasini. A ḓikhwaṱhisa nga u sumba na u 
sea. O dovholola zwe khotsi awe vha zwi dzhenisa 
ṱhohoni yawe: “Afrika Tshipembe ndi ḽashu roṱhe. Ndi 
mudzulapo wa Tshipembe a ḓihudzaho nga Vhufa ha 
Burundi.”

Fhedzi a hu na na muthihi o ambaho uri Olivia a si wa 
hone. 

“Waaw! Ndi khou funa tshiambaro tshaṋu,” ndi 
Ntakadzeni o no ralo, 

“Ndi ṱoḓa u guda nga ha Vhufa haṋu,” ndi Funanani o 
no ralo. 

“Vhufa hashu hoṱhe ndi ha fhano,” ndi Vho Ravele vha 
tshi ḓivhadza.

Vhalani 1

Muṱa wa ha Olivia u bva ngafhi?
Vha bva Burundi.

Muṱa wa ha Olivia u dzula ngafhi zwino?
Vha dzula Afrika Tshipembe zwino.

Ndi nga mini Olivia o vha a sa ṱoḓi u ya tshikoloni?
•	 Ngauri o vha a tshi khou humbula uri Ḓuvha ḽa Vhufa ḽi pembelelwa nga dziṅwe 

mvelele fhedzi.
•	 Ngauri o vha a sa ḓivhi uri a nga ambara tshiṅwe na tshiṅwe tshi no bva kha mvelele 

ya Burundi.
•	 Ngauri o vha a tshi pfha u nga ri ha weli khavho. 
•	 Ngauri o vha a tshi khou ofha uri vhaṅwe vhana vha ḓo mu kolela kana vha mu 

vhudza uri ha wa fhano.

Vhalani 2

Vhufa ha Olivia ndi vhufhio?
Vhufa hawe ndi ha Burundi.

Ho itea mini kha muḽoro wa Olivia?
Muṅwe na muṅwe o mu kolela/muṅwe na muṅwe o mu sumba vha mu sea/ mugudisi 
wawe vho vhudza uri a si wa fhano.

Ndi nga mini Olivia o ambara tsindi a tshi ya tshikoloni?
•	 Ngauri Vhufa hawe ndi ha Burundi ndi zwone zwe a ambara tsindi nga Ḓuvha ḽa 

Vhufa.
•	 Ngauri mugudisi wavho vho vhudza vhagudi uri vha ambare tshiṅwe tshithu tsha 

mvelele ya havho nga Ḓuvha ḽa Vhufa.
•	 Ngauri tsindi yo vha i ya mvelele yawe.
•	 Ngauri khotsi awe vho mu thusa u pfhesesa uri Ḓuvha ḽa Vhufa ndi nga ha u 

pembelela Vhufa hoṱhe ho fhambanaho ha Afrika Tshipembe.
•	 Ngauri o zwi vhona uri a nga ḓihudza nga vhuṋe na Vhufa ha mvelele na musi zwi sa 

bvi Afrika Tshipembe.

Thero: Ri guda zwithu zwiswa

TSHIṰORI TSHA 7

Siangane ya mafhungo

•	 Tshiṱori itshi ndi tshi si tsha ngoho.

•	 Fhethuvhupo ndi Afrika Tshipembe.

•	 Zwi khou itea kha tshifhinga tsha 
musalauno.

•	 Tshiṱori itshi tshi ḓo thusa vhagudi 
vhavho u pfhesesa uri ri nga guda 
zwithu zwiswa kha vhaṅwe vhathu, na 
uri u guda tshikili tshiswa zwi ṱoḓa u 
nḓowenḓowe na u sa fhela mbilu.

Miṅwe ya mihumbulo ine 
vha nga ṋea vhagudi

•	 Medithesheni ndi nḓila ya u dzula wo 
fhumula na u livhisa ṱhogomelo yau, 
kanzhi kha kufemele, u itela u thusa u 
ri u pfhe wo dzika na u awela.

•	 Miṱa i nga vha na mikhuvha yo 
fhambanaho, lutendo, kana maitele 
a ḓuvha ḽiṅwe na ḽiṅwe. Tshiṅwe 
tshifhinga zwo raliho zwi nga vhonala 
zwi songo ḓowelea kha muthu muthihi 
khamusi zwa vha kutshilele kwa 
muṅwe muṱa kwo ḓoweleaho.

•	 Musi ro tou fombe kha tshithu 
tshithihi, mihumbulo yashu i ya 
kheluwa ya ya kha miṅwe mihumbulo, 
sa tshikolo, khonani, zwiḽiwa, kana 
zwithu zwine ra khou ṱoḓa u ita. Hezwo 
zwo ḓowelea nahone zwi bvelela kha 
muṅwe na muṅwe!

•	 Vhunzhi ha zwikili zwiswa zwi a konḓa 
u zwi guda . Kanzhi vhathu vha 
anzela u ita nḓowenḓowe lunzhilunzhi 
musi vha sa athu u vhofholowa kana 
u bvelela.

ANDANI U GUDA  
U DZIKISA MUHUMBULO

Tshiṱirathedzhi tsha u 
pfhesesa: U swikelela nga u 
tou humbulela

•	 Ndi mini: Ndi u bvumba zwithu zwine 
muṅwali a sa zwi bvisele khagala 
kana a sa zwi ṱalutshedze thwii, nga u 
shumisa lusevheḓi kha tshiṱori.

•	 Ndi nga mini ri tshi tshi shumisa: U 
itela u pfhesesa ṱhalutshedzo dzo 
dziaho na milaedza yo dzumbamaho.

•	 Zwine tsha thusa ngazwo: Ndi uri 
ni kone u dzhia tsheo musi ni tshi 
khou vhala, na u pfhesesa tshiṱori na 
vhabvumbedzwa khwiṋe.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

88, 2 “Vha khou ita mini?” Ho 
mangala Andani.

Andani o ḓivhudzisa uri vha ha 
Kapoor vha khou ita mini, ngauralo 
ndi swikelela tsheo nga u tou 
humbulela uri ndi lwa u thoma a tshi 
vhona muthu a tshi khou dzikisa 
muhumbulo nga u elekanya.

90, 1 Nga masiari eneo Andani 
a tshi swika hayani o ya 
murahu ha nnḓu. A dzula 
fhasi. A pfhuṋa tshisenga. 
A ṅuṅunela fhasi, 
“Hhhmmm.”

Andani o vha a tshi khou ita zwithu 
zwoṱhe zwe a vhona vhabebi vha 
Geeta vha tshi khou ita. Ndi nga 
humbulela uri na ene u khou lingedza 
u dzikisa muhumbulo nga u elekanya. 
Khamusi u khou ṱoḓa nḓila ya u 
ḓipfha o dzika?

Andani o buba. Ho vha hu tshee na swiswi ngomu 
nḓuni. A dzhia bugu yawe a bvela nnḓa. 

Andani a dzula fhasi a thoma u vhala.

Fhedzi, a pfha phosho i no mangadza. A ima nṱha ha 
tshidulo, a sedza luhurani. A vhona Vho Kapoor na 
mufumakadzi Vho Kapoor vho dzula fhasi. Vho vha vha 
tshi khou ṅuṅunela fhasi.

Heḽo ḓuvha tshikoloni, Andani a vhona Geeta a tshi 
khou ḽa tshiswiṱulo. “Ndo vhona vhabebi vhaṋu vho 
dzula fhasi nga matsheloni,” ndi Andani a no ralo. “Ndi 
nga mini vho vha vha tshi khou ita izwo? Zwo vha zwi 
tshi khou mangadza.”

“A zwi mangadzi!” ndi Geeta a tshi fhundula. “Vho vha 
vha tshi khou ita zwa u dzikisa muhumbulo. U ita zwa 
u dzikisa muhumbulo ndi u ita mini?” ndi Andani a tshi 
vhudzisa.

“Ni zwi ita musi ni tshi ṱoḓa u dzika na u fhola muyani,” 
ndi Geeta a tshi fhindula.

Masiari Andani a tshi swika hayani o ya murahu ha 
nnḓu. A dzula fhasi. A pfhuṋa tshisenga. A ṅuṅunela 
fhasi, “Hhhmmm.”

Fhedzi, a pfha a sa dziki. “Ndi a ḓivhudzisa uri hezwi 
zwithu zwi shumisa hani?” ndi Andani a tshi ḓivhudzisa.

Ḓuvha ḽi tevhelaho, Andani a wana Geeta. “Ndo 
lingedza u u dzikisa muhumbulo ndi Andani a tshi 
amba. Fhedzi a zwo ngo shuma! A tho ngo pfha ndo 
dzika.”

Geeta o sea. “A no ngo zwi ita nga nḓila yone.”

“Ni khou amba uri mini?” ndi Andani a tshi vhudzisa na 
tshifhaṱuwo tshawe tshi tshi vhonala u dinalea. “Inwi 
ni zwi ḓivhisa hani?”

Marama a Geeta a tswukuluwa. “Mm, ndo ni vhona, 
nga luhurani.” 

Andani na Geeta vha thoma u sea. “Ni ḓe ha hashu 
tshikolo tshi tshi bva,” ndi Geeta a tshi amba, “Ndi na 
vhuṱanzi uri khotsi anga vha ḓo ni sumbedza zwine na 
ḓo ita.”

Tshikolo tshi tshi bva, Andani a vhea bege yawe ya 
tshikolo hayani. A kona u ya kha vhahura. A khokhonya 
kha vothi ḽa ha Kapoor.

Geeta a fhindula. “Hoo, hei Andani!” ndi Geeta a no 
ralo. “Dzhenani. Ndo vhudza khotsi anga uri ni ḓo ḓa.”

Vho Kapoor vho vha vho dzula kha ṱafula i re 
tshiṱangani, vha tshi khou vhala gurannḓa. “Andani!” 
musi vha tshi amba, tshifhaṱuwo tshavho tshi tshi 
khou mwemwela zwihulu. “Ndo pfha uri ni khou ṱoḓa u 
guda uri ni nga u dzikisa muhumbulo hani. Musidzana 
wavhuḓi.”

Vho Kapoor vha vhea fhasi gurannḓa yavho. Vho 
Kapoor vha ri, “Iḓani,” vha tshi khou sumba Andani. 
“Na inwi iḓanivho,” ndi Vho Kapoor vha tshi vhudza 
Geeta. Vhasidzana vha vha tevhela murahu ha nnḓu.

Vho Kapoor vha sumbedza Andani u ri hu dzuliswa 
hani. Geeta a thusa Andani u vhea zwanḓa fhethu ho 
teaho. Vho sumbedza Andani u femela ngomu muya 
nga u ongolowa. “Ni songo humulesa nga zwithu. Zwi 
hangweni,” ndi Geeta a tshi amba. “Bonyani maṱo aṋu 
ni humbule nga ha kufemele kwaṋu.”

Vho dzula vhoṱhe tshifhinga tshilapfhu.

Andani o lingedza u humbula nga ha kufemele kwawe, 
fhedzi zwithu zwinzhi zwa ḓa ṱhohoni yawe. O humbula 
nga ha tshuṅwahaya ya Mbalo. A humbula nga nḓila 
ine a khou pfhisa ngayo nḓala. A humbula uri mme awe 
vha ḓo bika mini ṋamusi nga tshilalelo.

“Ni khou pfha no dzika?” Vho Kapoor vha vhudzisa 
Andani.

“Mm, a thi ḓivhi arali ndi tshi nga zwi kona!” hu 
fhindula Andani. “A tho ngo kona u humbula nga ha 
mufemo wanga.”

“Zwi ṱoḓa nḓowenḓowe,” hu amba Geeta. “Iḓani 
matshelo arali ni tshi funa. Ri ḓo ita roṱhe 
nḓowenḓowe!” 

A ita ngauralo.

Vhalani 1

Vhahura vha Andani ndi vho nnyi?
Vha ha Kapoor: Geeta na vhabebi vhawe.

Ndi mini zwe Andani o vha a tshi ṱoḓa u guda?
O vha a tshi ṱoḓa u guda u dzikisa muhumbulo.

U tea u ita mini uri a dzikise muhumbulo?
U tea u dzula nga nḓila yone. U tea u vhea zwanḓa zwawe hu re hone. U tea u femela 
ngomu nga u ongolowa a femela nnḓa. U tea u bonya maṱo awe a humbula nga ha 
mufemo wawe.

Ndi nga mini Andani o ya muṱani wa ha Kapoor?
•	 Ngauri o vha a tshi khou ṱoḓa u guda u dzikisa muhumbulo.
•	 Ngauri Geeta o mu vhudza uri a nga ḓa ha hawe a guda.
•	 Ṱhamusi o vha a tshi khou ṱoḓa nḓila ya u pfha o dzika.

Vhalani 2

Andani o vhona mini musi a tshi khou ṱolela nga kha luhura?
O vhona vha ha Kapoor (vhabebi vha Geeta) vha tshi khou dzikisa muhumbulo murahu 
ha nnḓu.

Geeta o vhona mini musi a tshi khou ṱolela nga kha luhura?
O vhona Andani a tshi khou lingedza u dzikisa muhumbulo.

Andani o pfha mini musi a tshi wana uri Geeta o mu vhona?
•	 A nga vha o pfha o shona.
•	 A nga vha o pfha o mangala. 

Ndi nga mini Andani o vha a tshi khou ṱoḓa u ita nḓowenḓowe ya u dzikisa 
muhumbulo?
•	 Ngauri u dzikisa muhumbulo hu ṱoḓa nḓowenḓowe.
•	 Ngauri o vha a tshi khou ṱoḓa u guda u dzikisa muhumbulo.
•	 Ngauri u kha ḓi guda. U dzikisa muhumbulo hu a konḓa.
•	 Ngauri musi a tshi lingedza, ha pfhi o dzika.
•	 Ngauri u khou ṱoḓa u ita nḓowenḓowe uri a pfhe o dzika.

Thero: Ri guda zwithu zwiswa

TSHIṰORI TSHA 8

Siangane ya mafhungo

•	 Tshiṱori itshi tshi vanganya tsha ngoho 
na tshi si tsha ngoho.

•	 Fhethuvhupo ndi United States of 
America.

•	 Tshi bvelela kha tshifhinga tsha zwino, 
vhabvumbedzwa vha tshi khou amba 
nga ha zwiitea zwo iteaho tshifhingani 
tsho fhiraho.

•	 Tshiṱori itshi tshi ḓo thusa vhagudi 
vhavho u pfhesesa uri ri nga guda zwithu 
zwiswa kha vhaṅwe vhathu, kha bugu, 
na kha u guda nga ha vhathu vha ndeme 
kha ḓivhazwakale. Tshi dovha tsha 
sumbedza uri u guda na pfhunzo zwi nga 
thusa hani vhathu u tandulula thaidzo na 
u swikelela zwithu zwihulwane.

Miṅwe ya mihumbulo ine 
vha nga ṋea vhagudi

•	 Rambalo/ Rametse ndi muthu ane 
a shumisa nomboro, phetheni, na u 
vhalela kha u tandulula thaidzo. Hone 
no vha ni tshi zwi ḓivha uri mbalo dzi 
shumiswa kha u ri thusa u dizaina 
zwifhaṱo, u vumba mutsho, u pulanela 
u enda tshikhalani?

•	 Nga ṅwaha 1969, vhathu vho endela 
ṅwedzini nga tshiendatshikhalani vha 
swika vha kavha nṱha ha ṅwedzi lwa u 
tou thoma . Vhunzhi ha vhorasaintsi, 
vhainzhiniara, vhorambalo/ rametse 
vho shuma vhoṱhe u itela uri izwi 
zwi konadzee.

•	 NASA ndi dzangano ḽa zhendedzi 
ḽa zwa tshikhalani ḽa Amerika. 
NASA i pulana na u ita mishumo 
ya tshikhalani, hu tshi katelwa u 
rumela vhaendatshikhala tshikhalani 
na Ṅwedzini.

•	 Tshiṱalula ndi musi vhathu vha tshi 
farwa nga nḓila i no dzhia sia nga 
ṅwambo wa zwithu zwine vha sa 
kone u zwi shandukisa, sa lushaka 
kana murafho wavho, mbeu, luambo 
kana vhuholefhali. Tshiṱalula tshi nga 
thivhela vhathu kha u wana zwikhala 
zwi no fana na zwa vhaṅwe..

KATHERINE 
JOHNSON NDI NNYI?

Tshiṱirathedzhi tsha u 
pfhesesa: U swikelela nga u 
tou humbulela

•	 Ndi mini: Ndi u bvumba zwithu zwine 
muṅwali a sa zwi bvisele khagala 
kana a sa zwi ṱalutshedze thwii, nga u 
shumisa lusevheḓi kha tshiṱori.

•	 Ndi nga mini ri tshi tshi shumisa: U 
itela u pfhesesa ṱhalutshedzo dzo 
dziaho na milaedza yo dzumbamaho.

•	 Zwine tsha thusa ngazwo: Ndi uri 
ni kone u dzhia tsheo musi ni tshi 
khou vhala, na u pfhesesa tshiṱori na 
vhabvumbedzwa khwiṋe.

U shumisa tshiṱirathedzhi itshi kha tshiṱori itshi:

Siaṱari na 
pharagirafu Vhalani Ambani

103, 1 “Katherine o thoma 
sekondari a tshi tou vha 
na miṅwaha ya fumi 
fhedzi. Humbulani arali 
no vha ni khou tea u 
thoma sekondari.” hu 
amba Vho Kapoor. “O 
thoma univesithi musi a 
tshi tou vha na miṅwaha 
ya 14. O vha e makone 
kha Metse zwe dziprofesa 
vha ita khoso ntswa 
dzo khetheaho vha tshi 
itela ene.

Ri zwi ḓivha hani uri Katherine o vha 
o ṱalifha vhukuma? Oho, ndi nga 
swikelela tsheo nga u tou humbulela 
uri o vha o ṱalifha vhukuma ngauri o 
thoma tshikolo tsha murole wa nṱha 
a tshee muṱuku vhukuma, na ngauri 
o vha a tshi fanela u vha na khoso 
yawe yo khetheaho yunivesithi.

104, 1 Geeta o lingedza u 
humbula u ya sekondari 
madzuloni a u ya kha 
Gireidi ya vhuṋa. U 
humbula ene muṋe 
o dzula kha desike 
khulu ya sekondari na 
vhana vhahulwane vha 
sekondari. A amba uri, “A 
thi humbuli uri ndo lugela 
u ya sekondari zwino.”

Ndi a ḓivhudzisa uri ndi ngani Geeta 
o lingedza u ḓihumbula e tshikoloni 
tsha murole wa nṱha? Oho! Ndi nga 
swikelela tsheo nga u tou humbulela 
uri u fanela u vha e na miṅwaha i 
ṱoḓaho u lingana na ya Katherine 
musi a tshi thoma tshikolo tsha 
murole wa nṱha. O vha a tshi khou 
lingedza u humbula uri zwenezwo zwi 
nga vha zwo vha zwi hani.

Ḽiṅwe ḓuvha, nga Ḽavhuṱanu ḽa u dudela, Geeta na 
khotsi awe vho dzula murahu ha nnḓu vho lavhelesa 
nṱha kha ṅwedzi wo tshena wo tou mboo! 

“Ndi ṱoḓa u ya ṅwedzini ḽiṅwe ḽa maḓuvha. Ndi khou 
ṱoḓa u papamala ndi tshi khou mona hu si na tshi no 
nkokodzela fhasi,” ndi Geeta a tshi ḽora.

“A thi ṱoḓi u ni humbula ni tshi khou thuntsha ni kha 
rokhethe,” Vho Kapoor vha sea. “Ṱhamusi ni tea u nga 
Katherine Johnson.”

“Katherine Johnson ndi nnyi?” hu vhudzisa Geeta.

“O vha e rametse wa vhuṱali. Ho ngo ya ṅwedzini, 
fhedzi a hu na we a vha a tshi nga vha o ya hu si 
ngae,” hu ṱalutshedza Vho Kapoor.

“Ndo vhala uri Katherine naho e muṱuku o vhala 
zwoṱhe,” Vho Kapoor vha vhudza Geeta. “O vhala 
zwigoḓelo khabodoni ya tshiṱangani tsha hawe. O 
vhalela tshivhalo tsha maga ane a a tshimbila u ya 
tshikoloni. O ita na u lingedza u vhalela tshivhalo tsha 
ṋaledzi kha lutombo.”

Geeta a sedza nṱha kha ṋaledzi a mbo thoma u dzi 
vhala. Kha kupiḓa kuṱuku kwa lutombo o vhala ṋaledzi 
dza 100. “U vhala lutombo lwoṱhe zwi nga vha zwo mu 
dzhiela tshifhinga tshoṱhe.” Geeta u a sea.

“Katherine o thoma sekondari a tshi tou vha na 
miṅwaha ya fumi fhedzi. Humbulani arali no vha ni 
khou tea u thoma sekondari,” hu amba Vho Kapoor. “O 
thoma univesithi musi a tshi tou vha na miṅwaha ya 
14. O vha e makone kha Metse zwe dziprofesa vha ita 
khoso ntswa dzo khetheaho vha tshi itela ene.

Geeta o lingedza u humbula u ya sekondari madzuloni 
a u ya kha Gireidi ya vhuṋa. U humbula ene muṋe 
o dzula kha desike khulu ya sekondari na vhana 
vhahulwane vha sekondari. A amba uri, “A thi humbuli 
uri ndo lugela u ya sekondari zwino.”

“Katherine o vha a tshi ṱoḓa u vha muṱoḓulusi wa 
Metse. O vha o ṱalifha nahone o pfhumbudzwa. Fhedzi, 
o ḓa a avhelwa digirii, zwo vha zwi tshi konḓela 
vhafumakadzi, nga maanḓa vhafumakadzi vha vhathu 
vhatswu, u ṋewa mushumo wa lushaka holwo nga 
mulandu wa tshiṱalula tshe tsha vha tshi hone.” hu 
amba Vho Kapoor.

“Tshiṱalula ndi mini?” Geeta u vhudzisa khotsi awe.

“Ndi u khethulula, ndi musi vhathu vha tshi tambudza 
vhaṅwe nga mulandu wa zwithu zwine vha nga si kone 
u zwi shandukisa, sa murafho kana mbeu. Katherine o 
dzhiwa sa muthu a si wavhuḓi nga vhaṅwe vhathu nga 
mulandu wa muvhala wa lukanda lwawe na mbeu.”

Geeta a humbula nga ha tshifhinga tsha musi Malcolm 
a tshi mu kolela uri a nga si mu fhire nga Metse ngauri 
ndi musidzana. A mbo ri, “Tshiṱalula a si tshavhuḓi. 
Nahone a si ngoho. Ndi wana maraga dza khwiṋe kha 
tshuṅwahaya ya Metse u fhira Malcolm.”

“Ḓanu zwi humbula arali Malcolm o lingedza u dzhia 
bugu yaṋu ya tshuṅwahaya a ṅwala dzina ḽawe 
khayo.” ndi Vho Kapoor vha tshi isa phanḓa. “Musi 
Katherine a tshi thoma u shuma NASA, mutshimbidzi 
wa zwa tshikhalani, o vha e na vhuḓifhinduleli ha u 
ṅwala mivhigo nga ha mushumo wawe. Fhedzi vhanna 
vhe a vha a tshi vha shumela vho vha vha sa mu 
tendeli a tshi ṅwala dzina ḽawe kha mivhigo. O vha a sa 
tendelwi na u dzhenela miṱangano na vhanna vhoṱhe 
vhe a vha a tshi shuma navho. Katherine o vha a tshi 
vhudza vhathu tshifhinga tshoṱhe uri u na hune a wela 
hone. Mafheleloni, a wana thendelo ya uri dzina ḽawe 
ḽi vhe hone kha muvhigo na u tendelwa u dzhenela 
miṱangano.”

Geeta a humbula Malcolm a tshi tswa tshuṅwahaya 
yawe a ṅwala dzina ḽawe khayo. A humbula mugudisi 
wavho, Vho Payi, vha tshi khoḓa Malcolm kha 
mushumo we a ḓidina ngawo. “Arali ho vha hu nṋe 
Katherine, ndo vha ndi tshi ḓo pfha u nga ndi nga 
tzhema!” ndi Geeta o no ralo.

“Naho hu na zwithivheli izwo, Katherine o vha e 
muṅwe wa vhathu vho ṱalifhaho ngei NASA. O thusa 
kha u shuma na nḓila ya uri muthu wa u thoma vha 
ḓo mu dzhenisisa hani kha bufho ḽa u ya ṅwedzini. 
O thusa kha u pulana nḓila ya u thoma ya bufho 
ya u ya ṅwedzini, na mabufho a no ḓo tevhela nga 
murahu ha heḽo. Nga murahu ha musi o bva phensheni, 
Katherine o amba na vhana vhoṱhe nga ndeme ya u 
guda Metse,” ndi Vho Kapoor vha tshi ralo. “Zwino, ndi 
vhona u nga o vha a tshi nga ṱoḓa uri ni gude Metse 
vhudzuloni ha u ya ṅwedzini!” Vho Kapoor vha sea.

“Ndi tshifhinga tsha u eḓela!” ndi vhone vha tshi 
amba. Geeta o dovha a sedza nṱha ṅwedzini. O vha a 
tshi khou humbula Katherine Johnson a tshi shuma 
nḓila ya u ya henengei. A kona u tevhela khotsi awe 
ngomu nḓuni.

Vhalani 1

Katherine Johnson o vha e nnyi?
Katherine Johnson o vha e rametse a ḓivheseaho we a shuma NASA.

Katherine o vha e na miṅwaha mingana musi a tshi thoma sekondari?
O vha a tshi tou vha na miṅwaha ya fumi musi a tshi thoma sekondari.

Katherine Johnson o ṱangana na khethululo nga nḓilaḓe?
•	 Zwo mu konḓela u wana mushumo naho o vha o ṱalifha na u pfhumbudzwa zwavhuḓi.
•	 O vha a tshi dzhiiwa sa a songo ṱalifhaho sa vhaṅwe vhathu ngauri o vha e 

mufumakadzi wa muthu mutswu.
•	 Vhanna ngei NASA vho vha vha tshi dzhia khiredithi ya mivhigo yawe. O vha a sa 

tendelwi u ṅwala dzina ḽawe kha mivhigo yawe.
•	 O vha a sa tendelwi u dzhenela miṱangano na vhanna vhane a shuma navho.

Vhalani 2

Vho Kapoor vho vha tshi ṱoḓa Geeta a tshi nga nnyi?
Vho vha vha tshi ṱoḓa Geeta a tshi nga Katherine Johnson.

Ndi nnyi o ṱalulaho Geeta?
Malcolm o ṱalula Geeta.

Ndi nga mini khotsi a Geeta vho ṋea muhumbulo wa uri u tea u nga Katherine 
Johnson?
•	 Ngauri vho vha vha sa ṱoḓi Geeta a tshi ya ṅwedzini nga rokhethe- a nga namba a 

ita Metse nga ha hezwo.
•	 Ṱhamusi ndi ngauri vho humbula uri Katherine Johnson ndi muthu a no tamisa.
•	 Ṱhamusi ndi ngauri vho vha tshi ṱoḓa Geeta a tshi lwa na tshiṱalula sa zwe Katherine 

Johnson a ita.

